
Amt für Volksschule

መለክዒ ተመሃሮ መባእታዊ ቤት  
ትምህርቲ ቱርጋው

ሓበሬታ ንወለድን ሰብ መሰል መዕበያ ህጻናትን
ስእሊ ውልቀኩነት መምሀር -ተመሃራይ/ሪት 



ክቡራትን  ክቡራንን ወለድን ሰብ መሰል መዕበያን  

ህጻናትን መንእሰያትን ባዕሎም ዝውሱኑንን ሓላፍነቶም ዝጸውሩን ሰባት ክኾኑ ይግባእ። 
ቤት ትምህርቲ ምሳኹም ብምትሕብባር  ኣብዚ ጉዕዞ‘ ዚ  ንውላድኩም የሰንይ። 
መማህራን ናይ ትምህርቲ ሽቶ ይሕንጽጹን – ይድግፉን ውጽኢት ይጠልቡን፣ 
ኩለንተናዊ ሚዛን ከኣ ይወስዱ። ኣብ Lehrplan Volks schule Thurgau ተገሊጾም 
ንዘለዉ ብቖዓታት ኣብ ምህናጽን ምምዕባልን ተመሃሮ  ይድግፉ። 

ትምሀርቲ ምቕባልን ምምዝዛንን ዝተዛመዱ እዮም

ትምህርቲ ኣብ ምሃብ  እቲ ቀንዲ ዕዮ ንመስርሕ ኣቀባብላ ትምህርቲ ናይ ህጻን ምድጋፍ 

እዩ። ኣብ  ትግባረኡ፣መማህራን ኣዘውቲሮም ኣብ ናይ ትምህርቲ ምቕባል ዝኣንፈተ መምዘኒ 

ብምጥቃም ትዕዝብቲ የካይዱ። እዚ ትዕዝብቲታትን ተመኩሮታትን ናይ ኣሰነይቲ ትምህርቲ፣ 

መማህራን ንውላድኩም  ሃናጺ ምኽሪ ኣብ ምሃብን፣ኣብኡ ዝተመርኮሰ ትሕዝቶ ትምህርቲ ኣብ 

ምድላውን፣ ኣብ ዝግበር ምዝርራባት ከኣ ሓበሬታን ጭቡጥ መበጋገስን ኣብ ምሃብን ይጠቅም። 

ርእሰ ምምዛንን ርእይቶ ካልኦት ተመሃሮን  

ርእሰ ምምዛንን ርእይቶ ካልኦት ተመሃሮን 

መስርሕ ኣቀባብላ ፍልጠት ንምምዕባል፣ ብዛዕባ ትጥቀሞ ኣገባብ ኣቀባብላ ፍልጠት ምሕሳብ 

ጠቓሚ ይኸውን። ውላድኩም ብተደጋጋሚ ንነብሱ ብምምዛን፣ ሓላፍነት ናይ መስርሕ ኣቀባብላ 

ፍልጠቱ ይወስድ።

ኣብ ትምህርቲ፣ ኣብ ጎኒ እቲ ባዕልኻ ትገብሮ ምምሃር፣ናይ ካብን ምስን ከባቢኻ ምምሃር 

እውን ኣገዳሲ እዩ። ብኸምዚ ኣገባብ ተመሃሮ ንሕድሕዶም ርእይቶ ምውህሃብ ይመሃሩ። 

ሓድሕዳዊ ምምዝዛናት (Peerbeurteilung). 

https://tg.lehrplan.ch/


ስሩዕ ምምዛን

ንውሕ ዝበል ፍልልያት ኣብ ዘለዎም እዋናት መማህራን ድቅኹም ነቲ ክብጻሕ ዘለዎ ሽቶ 

ክሳብ ክንደይ ከም ዝበጽሕዎ ንምምዛን ብመዐቀኒ ብቖዓት ኣቢሎም ንኣብነት (መርመራታት፣ 

ዕዮታት፣ ገለጻታት) ይመዝኑ።  ንደቅኹም ክብጻሕ ዘለዎ ሽቶ ትምህርትን፣ መምዘኒታቱን ምስ 

ዕድመኦም ብዝሰማማዕ ኣገባብ ኣብ ምጅማር ናይ ቀጸልቲ መደባት ትምህርቲ ይንገሮም።   

ኣብ ዓመተ ትምህርቲ ወይ ሰሚስተር ዝተፈላለዩ መለክዒታት ብቖዓት ይካየዱ። ነዚ መማህራን 

ደገፍ ንምሃብን፣ ደረጃታት ንምፍላጥን ይጥቀሙሉ። ደገፍ ብኣብ እዋን ምሃብ ትምህርቲ 

ብዝርርብ ምስ ተመሃሮ ይትግበር። ናይ ትምህርቲ ወረቐት ምስክር፣ከኣ ከም መዐቀኒ ደረጃ 

ብቖዓት ኮይኑ የገልግል።

ምርኻብን  ምምይያጥን –  ጠቓሚ ምልውዋጥ 

ምርኻብን ምምይያጥን ኣብ መንጎ ቤት ትምህርትን ቤተ ሰብን  ዘሎ ሓድሕዳዊ ምትእምማንን 

ናይ ሓባር ስራሕን የደልድል።  ስለዚውን ምክፋሉ ኣገዳሲ እዩ።  ኣብ መንጎ ወለድን 

መማህራንን ዘሎ ውልቀ ሰባዊ ርክብ የደልድልን ካብ 1. ዓመት መዋዕለ ህጻናት ጀሚሩ  

ኣብ ዓመት ሓደ ግዜ ይካየድን። ካብ 3.  ክፍሊ ጀሚሮም ኩሎም ተመሃሮ ይካፈልዎ። 

ንንኣሽቱ ቆልዑ ብዝምልከት ብመሰረቱ ይካፈሉዶ ኣይካፈሉ፣ እንተ ተኻፈሉኸ ንውሓት ግዜ 

ምክፋሎም ክንደይ እንተኾነ ይሓይሽ  ኢሎም መማህራን ምስ ወለዲ ይመኽሩ፣ ቤት ትምህርቲ 

ንተኻፋልነት ቆልዑ ሓደ ዓይነት መልክዕ ከም ዝህልዎ ክገብር እውን ይኽኢል።  

ምርኻብን ምምይያጥን፣ቆልዓ ንርእሱ ከመይ ገይሩ ብኸምዝመዝንን፣ ወለዲ ዝገብርዎ ገምጋም 

ከም መመላእታ ተወሲዱን ንመማህራን ምምዛን ይከኣል። (ዝተበጽሐ ደረጃ ትምህርቲ፣ምዝማድ 

ትምህርትን፣ ዕዮን ማሕበረሰብን) 



ምርኻብን ምምይያጥን ንምዕባለን ደረጃን ትምህርቲ የነጽር። እወንታዊ ክዉንነት ዋግኡ 

ተፈሊጡ ይነኣድ። ቆልዓ ይባራታዕን ይናጠፍን። መማህራንን ወለድን ብዛዕባ ጸገማት 

ክዘራረቡን ኣብ ምርድዳእ ክበጽሑን ይኽእሉ።

ናይ ምስክር ወረቐት – ቃላትን  ነጥብታትን  

ከም መመላእታ ናይ ምርኻብን  ምምይያጥን ናይ ትምህርቲ ወረቐት ምስክር ንተመሃሮ 

ንዝበጽሕዎ ናይ  ዝተፈላለዩ ዓይነት ትምህርቲ ደረጃ  ፍልጠት ናይ ጽሑፍ መለክዒ እዩ።  

ናይ ትምህርቲ ሽቶ መዐቀኒታት፣ ከም መለክዒ ይትግበሩ። ኣብ ቀዳማይን ካልኣይን ክፍልታት 

ናይ መባእታ ቤት ትምህርቲ፣  ብ “ ዘይእኹል „፣ „እኹል „ ፣ „ጽቡቕ „፣ „ብጣዕሚ 

ጽቡቕ„ ፣ ዝብሉ ቃላት ብምጥቃም ይምዘን።  ካብ ሳልሳይ ክፍሊ ጀሚሩ ብከምዚ ዝስዕብ 

ፍርቅን ምሉእን ነጥብታት  ትርጉም ይወሃብ። 

ኣብ መዋእለ ህጻናት ምምዛን ቆልዑ ኣብ መስርሕ  ምርኻብን  ምምይያጥን ብቓል ይካየድ። 

ናይ ትምህርቲ ግዜ ብምልኣት ምእንቲ ክስነድ ከኣ ኣብ መዋእለ ህጻናት ምክፋሎም ይረጋገጽ። 

ናይ ትምህርቲ ወረቐት ምስክር ኣብ መባእታ ቤት ትምህርቲ ኣብ ነፍሲ ወከፍ መወዳእታ 

ዓመት ይወሃብ፣ ኣብ ካልኣይ ደረጃ ከኣ ኣብ ነፍሲ ወከፍ መወዳእታ ሰሚስተር። 

ነጥቢ መግለጺ ትርጉም  

6 ብጣዕሚ ጽቡቕ ሽቶ ብኣዝዩ ጽቡቕ ደረጃ ተበጺሑ 

5 ጽቡቕ ሽቶ ብጽቡቕ ደረጃ ተበጺሑ

4 እኹል ሽቶ ተበጺሑ

3,2,1 ዘይእኹል፣ ድኹም፣ 
ኣዝዩ ድኹም

ሽቶ ኣይተበጽሐን



ፍሉይ ጸብጻብ ትምህርቲ

ተመሃሪት ወይ ተመሃራይ፣ደገፍ እናተዋህቦም ንነዊሕ እዋን ዝተተለመ ሽቶ ክበጽሕዎ 

እንተዘይከኣሉ፣ ብውሳነ ምምሕዳር ቤት ትምህርቲ፣ ኣብ ውልቀ ሽቶታት ንኽብጽሕዎም 

መማህራን ክምደቡሎም ይከኣል። ኣብ‘ ዚ ኩነታት‘ዚ ፍሉይ ጸብጻብ መምዘኒ ይግበር። እዚ 

ከኣ ክፋል ትሕዝቶ ናይ ትምህርቲ ምስክር ወረቐት ይኸውን።

ዝምድና ኣቀባብላ ትምህርትን፣ ናይ ጽሑፍ መርመራን፣ ማሕበረሰብን

ካብ ቀዳማይ ክፍሊ ጀሚሩ፣ ኣቓልቦ መማህራን፣ እንከላይ ኣብ ዝምድናታት ኣቀባብላ 

ትምህርትን፣  ናይ ጽሑፍ መርመራን፣ማሕበረ ሰብን ደኣምበር፣ ትምህርታዊ ውጽኢት ኣብ 

ምስክር ወረቐት ኣብ ምምዝጋብ ጥራይ ዝተሓጽረ ኣይኮነን። እዚ መምዘኒ እዚ፣ ኣብቲ ኣገዳሲ 

ዝኾነ፣ ዝምድና ናይ ትምህርቲ ምቕባል ዕቤትን ሓባራዊ ህይወት ኣብ ቤት ትምህርትን ዘተኮረ  

እዩ። 

ብኩራት፣ ዝርራብ፣ ክታማት (ፊርማታት )   

መማህራን ንምኽኑይን ዘይምኽኑይን ብኩራት ኣብ ናይ ትምህርቲ ወረቐት ምስክር ይምዝግቡ፣ 

ብኩራት ፍርቂ መዓልቲታትውን ኣብኡ የስፍሩ። ንምኽኑይ ብኩራት መግለጺ ምኽንያቱ 

ተመሊእዎ ኽጽሓፎ ይኸእል። ዝተወስዱ መዓልታት ጆኬር  ከም ፍቑዳት ብኩራት ኮይኖም 

ይሕሰቡ።  

ዕለት ናይ ዓመታዊ  ምይይጥ መማህራንን ወለድን ተመሃሮን እውን ኣብ ናይ ትምህርቲ ወረቐት 

ምስክር ይምዝገብ። 

መማህራን ንልክዕነት ናይ ትምህርቲ ምስክር ወረቐት ብኽታሞም የረጋግጹ። ወለድን ሰብ መስል 

ምዕባይን ኸኣ ንምስክር ወረቐት ከምዝረኣይዎ ይኽትሙ (ይፍርሙ)። 



መምዘኒ ኣብ ምስክር ወረቐት 

ቃላትን ነጥብታትን ኣብ ናይ ትምህርቲ ወረቐት ምስክር ኣብ ነፍሲ ወከፍ ዓይነት ትምህርቲ  

እቲ ሽቶ ክሳብ ክንደይ  ከም ዝተበጽሐ የመልክቱ።. ኩለንተናዊ ሚዛን ከኣ የርእዩ። በዚ  ከኣ 

ብሓደ ወገን ናይ ዝተፈላለዩ ዓይነታት መለክዒታት ብቖዓት ኣብቲ መምዘኒ ይኣትዉ። ብኻልእ 

ወገን ከኣ እቲ መምዘኒ ንትዕዝብቲታትን ተመኩሮታትን መማህራንን፣ መሰነይቲ ተመሃሮን ኣብ 

ግምት የእትው። 

መማህራን ኣብ ውሽጢ ዝተፈቕደሎም ሓጹር ተኽእሎ ኮይኖም፣ ኣብ ዘለዎም ሞያውንብ 

ስነ ትምህርታውን ብቕዓት ብምምርኳስ  ኩለንተናዊ ሚዛን ይወስዱ። ንተመሃሮ ኣብ ገምጋም 

ነጥቢ ጥራይ ብምምርኳስ ክመዝንዎም ኣይግባእን። ብነጥቢ ንዘይዕቀን መንፍዓት እውን ኣብ 

ምድላው ናይ ትምህርቲ ወረቐት ምስክር ኣብ ግምት ከእትውዎ ይግባእ።  ስለዚ እምበኣር 

እቲ መማህራን ምእንቲ ክርኣይ ንተመሃሮ ናብ ገዝኦም ሒዞሞ ክኸዱ ዝህብዎም ናይ ብቖዓት 

ወረቐት ሓደ ክፋል ናይቲ ኣብ ናይ ትምህርቲ ወረቐት ምስክር ዝስነድ ናይ ቃልን ነጥብን 

መምዘኒ እዩ።  

ኣብ ውሽጢ ዓመተ ትምህርቲ ዝወሃብ መምዘኒ 

ብዛዕባ ናይ ዓይነታት ትምህርቲ ብቓል ወይ ብነጥቢ ዝወሃብ መምዘኒ ብናይ ትምህርቲ ወረቐት 

ምስክር ኣቢልካ እዩ ዝቐርብ። ኣብ ውሽጢ እቲ ትምህርተ ዓመት ከ ደኣ እሞ ብከመይ 

ኣገባብ ብዛዕባ ተመሃሮ መምዘኒ ክግበር ይክኣል? ነዚ ዝምልከት ካብ ካንቶን ዝወሃብ መምርሒ 

የለን። መምዘኒታት ኣብ ርእሲ ብቃላትን ነጥቢታትን፣ ብምልክታት፣ ሕብሪታት፣ ቁጽሪታት፣ 

ርእይቶታት፣ ጸብጻባት፣ ወይውን ብቓል ብምዝርራብ ክወሃብ ይከኣል። ስለዚ እምበኣር 

መማህራን ንተመሃሮን ወለድን ብዛዕባ ኩነት ትምህርቲ ዝሕብርሉ ዝተፈላለዩ ተኽእሎታት 

ኣለዎም። ቤት ትምህርቲታት ከከም ዝመስለን ይውስና።.

ተወሳኺ ሓበሬታ ብዛዕባ ምምዛን፣ ናይ ኣብነት ናይ ትምህርቲ ወረቓቕቲ ምስክር፣ ትርጉም 

ናይዚ በራሪ ወረቕት ብዝተፈላለየ  ቋንቋታትን ኣብ፣ www.av.tg.ch  ክትረኽቡ ትኽእሉ። Ò 

መምዘኒ Beurteilung.

